
Yuzi-ĩ 

Yuzi-ĩ 

Dûski  bî  čuugo  hunã  ha  tudugandi. 



 



 

Yuzi-ĩ. 



 



 



 

Yuzi-ĩ nerkaa čîĩ yiŋgaldu  
busamma walčini. 
Muro têska-ã guda-ã du bui ôwonni  
bozuũ gûrbi. 
Muro ôwonni têska-ã du budi čuu. 



 

Yuzi-ĩ têske guda-ã du muro  
busamma nerkaa čîde yiŋgaldu 
yuzi-ĩ budi lûdini.  



  

Yuzi-ĩ eskenu-ã ha tedî čîde koo 

čîidi, yuzi-ĩ didi ndunnui yidanú. 

Busamma yuzi-ĩ hi kûriyini. Ôwonni 

murodu mannu kûridini. 

Yuzi-ĩ 

Busamma 



  



  

Busamma aya kûriyini čî. Čîidi ndunnui 

hunã ŋîsndurú.  

Busamma yuzi-ĩ hi kûriyini. Čîidi ôwonni 

muro mannu du ni kûridini. Tôi yiŋgaldu 

dogusu-ã yê dûski-ĩ yê lidi. 



  

 

Busamma kûriyini yuzi-ĩ 

hosčinoo, dûski tohudo. 

Ôwonni kûruyini yuzi-ĩ 

morčunoo, dogusu tohudo. 

 



 

Dûski 

Dogusu 

Orko čundoo, yunu yuzi-ĩ kôi zoduã 
gunna yêski-ĩ, orko yohi. 
Busamma muro balõ koo tûkuli.  
Dûski tohoo busamma lau yuzi-ĩ čîĩ čuu. 



  

Busamma lau gudi-ĩ lau njuu 

yidanú. To koo koo, lau to di lau 

yêski tohudo. Buŋa dohu tohudo.  

Busamma kûriyinĩ yiŋgaldu, yum 

guru dûski tadar, yum guru dogusu 

tadar.  



  

Busamma kûriyini yuzi-ĩ toburoo, 

tunda odu yêski du tuyuo.  

Dine-ã kôi gudi turaa dûski yuzodo 

yuzi-ĩ yugurdo. 



 



 



  

Yêski dogusua-ã tedoo, tûgohu yuzi-ĩ ligi. Taa odu 

yuzi-ĩ hi bî landiri. Tunda odu orko dogusua-ã du 

tugondú. Lôko dogusu-ã lido tohoo, ôwonni 

mannu kôi tîyikã busamma yêski togusi.  



  

Yum turonnu-ã du saa dîgidem sã tuzoo čûo.  

Nûgoi yum turo-ã du saa dîgidem sã tuzoo  

asabtindĩ ? 

Busamma saa dîgidem sã tuzoo kûriyunoo, tedî  

kôi hunã ha su tigiri. 



 



 

Mura pulaneda yusu gunna yuzi-ĩ hi kûriyindi. 
Busamma mannu čedo. 
Pulaneda ada yuzi-ĩ nerkaa čîkã  
busamma du mura budi wûnige. 



  

Pulaneda yuzi-ĩ du dogu du čîkã  

busamma du mura woba.  

ALLA yina orroda-ã muro busamma ha 

borsu su ôlluki. 



  

Ma yuzo hûlko ; dî yuzo sobur. 

Busamma muro du kûridini yuzi-ĩ hi  

kûriyinoo, dûske kadura ôguzuu yê 

murta dîšee yê sã hoo yê togusudi. 

To koo yogusoo, sagahanu turo ndiri.  



 



 

Yida yê yina ôrroda čîkã yê gunna yuzo kinni 
haki čûkú. Yina orroda-ã gunna mura anur yuzii-ĩ 
barayindi. Toi yiŋgaldu yuzi-ĩ « wîtamin yida » 
čeni. Tunda mannu yuzo kinjidi haki tobusú.  



  



  



 

Yuzi-ĩ muro budi bui. Balõ yê keker 
kînniĩ yê četu čûkudo koo, yuzi-ĩ ni 
balõ, busamma ni keker kînnĩ. 

Yuzi-ĩ  

Busamma 



 



  



  



  



 


